
 “Наднёманскія легенды”

Касьцёл Сьвятой Ганны. Камень ля агароджы касьцёла.

Бона Сфорца
Бона Сфорца, каралева Польская і Вялікая княгіня Літоўская, другая жонка Жыгімонта I Старога, маці Жыгімонта II Аўгуста. Імкнулася ўзмацніць уладу караля і Вялікага князя эканамічным шляхам, усяк павялічвала зямельную ўласнасць Ягелонаў. У выніку пажалаваньняў, падараваньняў і купляў займела многія воласці, вярнула многія захопленыя феадаламі землі, у тым ліку Гродзенскае староства. Намеснік каралевы Боны Ежы Заляпуха з яе загаду на рацэ Лунянцы заснаваў у 1531г. месца Луна, дзе пазней  у 1546г. Бона Сфорца фундавала драўляны касцёл Наведваючы свае ўладаньні, каралева “часта ў гэты касьцёлік заходзіла”. З яе віны сталі нашы продкі карыстацца да гэтага невядомымі ім відэльцамі. 

Пасьля пажару апошні кароль Польшчы і Вялікі князь ВКЛ Аўгуст Панятоўскі фундаваў тут у 1744г. новы касьцёл мураваны ў строгіх формах класіцызму, які быў перабудаваны і набыў сучасны неакласічны выгляд у 1895 г. на сродкі князя Друцкага-Любецкага.

“Ёсьць блізка касьцёлік невялікі, ладна збудаваны і густоўна ўбраны, каторы кожную раніцу, поўдзень і вечар найцудоўней звоніць на Анёла Гасподняга. Не магу перадаць, якое дзіўнае ўражаньне спраўляе на мяне адгалос гэтага звону. Штосьці як бы заклікае да вышыні, як бы рассыпаюцца ў паветры гукі музычныя. Упершыню прыйшла мне таксама думка, які прыгожы і глыбокі ёсьць звычай касьцёльны, напамінаць  тым, хто жыве, аб тых, што адышлі.”-так напісала Эліза Ажэшка аб сваіх ўражаньнях ад Луненскага касьцёла Сьвятой  Ганны.

Дзеі: 

1. Складзі легенду. Тэкст легенды разрэаны на часткі даецца ўдзельнікам , каб яны злажылі яго у адно цэлае і прачыталі.

2. Кароткі аповяд аб касьцёле і словах Элізы Ажэшка аб касьцёльным звоне.

Барбара Радзівіл

Да сёньня ля касьцельнай агароджы ляжыць вялікі камень з чырвонага граніту, які нібыта каралеўскімі ручкамі быў закладзены Бонай у падмурак касьцёла. І цяпер маладыя пары, якія бяруць шлюб без дазволу бацькоў павінны прыйсьці да гэтага каменя, каб папрасіць каралеву ня помсьціць ім, як яна гэта зрабіла сваёй нявестцы каралеве Барбары Радзівіл.

Станцыя паўстанца Яна Каменьскага. 
Месца знаходжаньня: каталіцкія могілкі

	Ян Каменьскі-паўстанец:
Анджэй Карчыньскі ў рамане
Элізы Ажэшка “Над Нёмнам”


	
	Ян Каменьскі:

у сярмязе катажніка ў Сібіры


Недалёка ад таго месца, дзе рака Свіслач улівае свае воды ў Нёман знаходзіцца вёска Мінявічы.Тут у Мінявіцкім дворыку, нібы падвешаным над берагам Нёмна, абок шляхецкага засценка Багатырэвічы, займаецца “выбіраннем жмені зярнят з бочкі маку”, вывучае жыццё народа Эліза Ажэшка.. Тут піша свой галоўны раман “Над Нёмнам”, а першаўзор Андрэя Корчыньскага, уладальніка Корчына, які ў рамане загінуў, гэта Ян Каменьскі, уладальнік Мінявіч і начальнік цывільны Луненскай акругі ў Студзеньскім Паўстанні 1863г. Ян Каменьскі названы Э. Ажэшка “рыцарам з брыліянтавай душой у 1862 г. звярнуўся да люду: “Маці Бацькаўшчына прыгаворана да сьмерці, як жа дзецям яе не плакаць… Паверце ў Міласэрдзе Божае, большае за грахі народу, малю братоў сваіх у поўным з’яднаньні, выйсьці на адно поле, поле бітвы, з штандарам са знакамі Арла і Пагоні і Міхаіла Анёла, да адной мэты, якой ёсць вызваленьне Бацькаўшчыны”.

Двор у Мінявічах стаў месцам кантактаў, складам і кузняй зброі для паўстанцаў. Асноўнай зброяй паўстанцаў былі асаджаныя строма косы. Таму  паўстанцаў называлі касінеры.

Пасьля паразы паўстаньня Мураўёў-вешальнік выкарыстаў дадзеныя яму царом надзвычайныя правы адносна дзяржаўных службовых і выдаў  Яну Каменьскаму смяротны прысуд, пазней заменены на пажыцьцёвую катаргу. Ян Каменскі не загінуў. 20 гадоў адбыў у ссылцы ў Сібіры, атрымаў мянушку “кіргізскі кароль” за абарону мясцовага люду перад чыноўнікамі і купцамі. У 1887 годзе, дзякуючы Маніфесту цара Аляксандра III  змог вярнуцца на Радзіму, дзе пражыў яшчэ 8 гадоў. Пахаваны на парафіяльных могілках у Луна.
Дзеі: 
1. Напісаць любімае слова гусіным пяром на планшэце.

2. Гульня “Перайсьці дрыгву”. (Маючы 3 перакладныя прыстасаваньні, якія ня гразнуць у дрыгве, правесьці ўсіх сяброў групы. Група з 15 чалавек дзеліцца на тры па 5 чалавек. Кожная атрымлівае па 3 прылады-кавалкі  з прэскартону).

Млын
Месца знаходжаньня: масток праз Лунянку ля старой школы
На пацілеглым ад Луна беразе знаходзіцца старое русла Нёмна. Чаму Нёман яго пакінуў?

А было гэта так. Сустрэліся каля Луны дзьве рэчкі Нёман і Лунянка . Закахаўся магутны Нёман у зграбненькую, танюсенькую пясчотную і гаварлівую Лунянку. Але стары сівы Нёман толькі напалохаў сваімі заляцанкамі зусім маладзенькую Лунянку. І вырашыла яна, як большасьць дзяўчат схітраваць. Паабяцала сустрэчу заўтрашняй раніцай. Калі ж Нёман заснуў, яна хуценька пабегла да мора. Ёй так хацелася ўбачыць мора  і караблі з пунсовымі ветразямі! Прачнуўся раніцай Нёман і убачыў толькі сьлед жартаўніцы. І кінуўся ён за ею сьледам, пакінуўшы старое русла. Так і даляцеў да мора, дзе прцягвае шукаць паданшчыцу ў марскіх хвалях.
Калісьці стаяла тут вадзяны млын. Мланар быў добрым у сваёй справе. Нідзе так тонка не маглі змалоць зерне, найсмачнейшы хлеб атрымліваўся толькі з гэтай мукі. А ўсё таму, што малолі муку чароўныя жорны. Даведаўся пра гэта пан і засьвярбела яму займець такія жорны. Паслаў ён свіх парубкаў у самую цёмную ноч украсьці жорны. Можа і ўдаласяб пану чорная справа, але убачыў пятух, як кралі жорны. Наранку яшчэ млынар спаў, а пятух ужо крычаў на ўсё мястэчка: “Ку-ка-рэ-ку! Пан жорны ўкраў!” Загадаў пан злавіць пятуха і кінуць у каладзеж. А пятух усю ваду выпіў і зноў крычыць. Загадаў пан кінуць пятуха ў печ. А пятух агонь вадою заліў. Загадаў пан пятуха засмажыць і з’ў яго. Дык пятух у жываце пана крычыць. Вымушаны быў пан аддаць млынару жорны.

Дзеі: 
1. Гульня “Топаль, топаль, тапалёчак…”. Двое, узяўшыся за рукі, падымаюць іх угору - робяць вароты. Астатнія, таксама узяўшыся за рукі, ланцужком праходзяць у вароты, прыгаворваючы:

Топаль, топаль, тапалёчак,

Тапалёвы дзеткі

У вароты, у варотцы

Двесьце коней прапускалі,

Аднаго затрымалі.

Гэта будзеш ты.
На апошніх словах топаль апускае рукі. Каго затрымае, той выбывае з гульні.

2. Вылічваньне дыяметру топаля па вымяранай даўжыні акружнасьці. (У сувязі з тым, што топаль-волат спілаваны, дзеяньне замяняецца на падлічваньне гадавых кольцаў і вызначэньне ўзросту топаля).

Млын
Кіркут-яўрэйскія могілкі
У Луна яўрэі пражылі не меней 336 гадоў ( ад першага дакументальнага  ўспаміну ў 1606 годзе да 1 лістапада 1942 года). Успаміны луненскіх жыхароў аб сваіх суседзях яўрэях прасягнуты павагай да іх працавітасці, узаемнай падтрымцы, адукаванасці, вядзенні дамашняй гаспадаркі. 13 кастрычніка 1941 г. дзяржаўны камісар Лёзэ выдаў загад ,паводле якога ўся рухомая і нерухомая  маёмасць жыдоўскага насельніцтва Остлянду надляжала канфіскацыі. 2 лістапада з 12 да 18 гадзін усе яўрэі ( а Луна было яўрэйскім мястэчкам) былі абавязаны перасяліцца ў гета, мець пры сабе толькі тое, што можна было давесьці на тачцы, дзіцячай калясцы ці вынесьці на сабе. Луненскае гета, агароджанае калючым дротам з уваходам праз адны вароты, пачыналася ад доміку Хэлены Дамброўскай да дома Куніцкай уздоўж вуліцы Ваўпянскай за масточкам праз Лунянку пераходзіла на другі бок вуліцы і на Волю. Гета было абнесена калючым дротам і ахоўвалася. Ахоўваць прылягаючыя вуліцы прымушалі мясцовае насельніцтва, за што некаторыя панеслі адказнасць пасля вайны. Кажуць, колькі дзён быў у ахове,. столькі атрымаў гадоў зняволеньня. Многія дамы у Луне згарэлі у першы дзень вайны і яўрэі прапаноўвалі пагарэльцам займаць іхнія дамы і жыць там. Можа яны спазяваліся, што яшчэ вернуцца  ў свае жытло…1 лістапада 1942 года з навакольных весак у Луна былі сабраны сяляне з вазамі.1549 чалавек: 100% яўрэйскага насельніцтва Луна было пасаджана на вазы  і  вывезена ў транзітны лагер Калбасіна, адкуль была адна дарога- краматорый

Міфы з жыцьця яўрэйскай абшчыны.

Засуха вяла да таго, што мог загінуць увесь ураджай. Усім кагалам народ звярнуўся да сьвятара: “Рабі, зрабі каб быў дождж, бо сьпякота ўсё знішчыць.”

-“Не, не зраблю”.

-“Чаму?”

-“Бо вы ня верыце!”

-“Верым, рабі, верым.”

-“Не, ня верыце! Бо, каб верылі, прыйшліб з парасонамі. А вы прыйшлі без парасонаў”

Як тут не ўспомніць верш Ф.Багушэвіча “Падарожныя жыды”, калі два беларусы, што падвозілі яўрэяў, не захацелі адзін аднаму саступіць дарогу на вузкім мосце і распачалі з-за гэтага бойку:

“ І можа б, так насмерць пабілі,

Дык хітра ж і жыдкі зрабілі:

Той перасеў таму на воз, а той туды.

І так запхалі абодва без бяды;

І мужыкам так стала бліжэй да дому,

І крыўды ніякой нікому.

Пазналіся жыдкі, пагергаталі,

Дык мужыкі і біцца перасталі,

А што, каб так і мы зрабілі,

А можа бы і нас не білі?”

Рабі Нахум ніколі не прапускаў малітву. І захварэўшы, і ў непагадзь прыходзіў ў сінагогу першым. Аднойчы ён прыйшоў так рана, што шамес толькі распальваў печ. Ён запытаў Нахума: “Што здарылася ?  Вы пэўна памыліліся? Яшчэ надта рана! А можа Вам прысніўся дрэнны сон?” ”Абедзве твае дагадкі няўдалыя. Мне сёння нічога не снілася, і я  ведаю, якая гадзіна. Я ваяваў с йцер hapa  (злым пачаткам). Калі я прачнуўся, хацеў глянуць на гадзіннік. Але йцер hapa  кажа мне пяшчотна: “Нохум! На дварэ холад, завіруха, слізка. Закутайся лепей і паспі яшчэ пару гадзін.” Я адчуў, што гэтыя словы дзейнічаюць на мяне. Мне страшна захацелася спаць. Але раптам я зразумеў, што яго словы зводзяць мяне з праведнага шляху. Я ўскочыў з ложка  і заенчыў: “Ты не палянаваўся ўстаць так рана, каб прымусіць мяне спаць! Ты хочаш угаварыць мяне. Не выйдзе!” Я хутка адзеўся і пабег у сінагогу. Слава Богу, я здолеў перамагчы!” Прыклад Нахума варты ўвагі, як для дзяцей так і для дарослых.
Дзеі:
1. Заданьне на развіцьцё нетрадыцыйнага мышленьня. Пары злучаюцца “вяровачнымі наручнікамі”. Трэба разлучыцца, не скідаючы наручнікаў і не развязваючы вузлоў.
2. Загадка. Да вузкага маста, дзе нельга было раз’ехацца двум вазам, адначасова пад’ехалі дзьве брычкі з пасажырамі –яўрэямі. Адзін ехаў з Луны ў Харціцу, другі-з Харціцы ў Луну. Вазніцы пачалі спрачацца, бо ні адзін не хацеў уступіць дарогу. Тады пасажыры злезлі з вазоў, аб нечым пагаварылі і…раз’ехаліся ў патрэбным накірунку. Як раз’ехаліся вазы? (Разгадка ў вершы Багушэвіча).
Бераг Нёмна-1

Было гэта так даўно, што даўней ужо не бывае. Усё навокал выглядала зусім па- другому.  Усю прастору каля Нёмна займала пушча і балота. Раслі ў пушчы  вялізныя дрэвы, якіх цяпер ужо не ўгледзіш. Найбольш было дубоў, так што сьвіней  і карміць ня трэба было.Наядаліся яны жалудоў і расьлі як на дражжах . Куды нашым “ціскацекам” да той музыкі, якую стваралі птушыныя хоры. Нават крывавыя захопнікі крыжаносцы, захапіўшы кавалак пушчы і пабудаваўшы тут сваю цьвердзь, назвалі яе Vogelcang-Птушыны сьпеў. І пабудавана гэта цвердзь была не на зямле, а на пне дуба. Вось такія тады раслі дубы. Ворагі прадавалі захопленую вёску за 20 грывен, а за дуб патрабавалі 100. Паўнютка было ў лесе звяроў.Але і зверы былі іншыя, хоць і называліся так сама: ваўкі, лісіцы, зайцы, вепры-кабаны, мядзьведзі-муравейнікі, мядзьведзі-бортнікі, куніцы, рысі, алені, ласі, зубры…Жылі ў пушчы і незвычайныя як на цяпер зверы: лясныя сланы.ды залатарогія туры. Рогі такога тура былі марай кожнага паляўнічага. Мноства кветак ня толькі радавала вока і цешыла пахам, але давала працу нясьметнай колькасьці пчол. Мёду хапала  ня толькі мясцовым жыхарам, яго прадавалі па ўсёй Эўропе. І напой на сьвяты быў толькі адзін-медавуха. У той час лес вызначаў лёс чалавека. У хаце беларуса ўсе прылады былі ляснога паходжаньня: мэбля, бажніца, калыска, ступа, лыжкі, міскі, вёдры, цабры, саха, лапці, кошыкі, сявенькі, рагожы, колы і дугі, вяроўкі з лыка, верацёны, ночвы, кадкі, карыты, лодкі, снасьці, дровы і сам дом і гаспадарчыя пабудовы… Ўсё было з дзерава. Ёсьць у нас тут і Божая дарога-Нёман. Па Нёмне вязлі ў далёкія краіны крэмянёвыя і бурштынавыя вырабы, плылі “ з варагаў у грэкі”…Нёман нёс на сваіх плячах плён чалавечай працы. Звычайным краявідам Нёмна былі ветразі. Плылі ладьдзі, баркі і поўбаркі, баты або галеры, стругі ды байдакі, велізныя віціны…Плытагоны вялі згоны бярвеньняў,бурлакі цягнулі бічавою, пратоптваючы берагавыя сьцежкі. У падводным царстве  кішэла ад розных рыб. Ужо і назвы нікаторых забыліся. Рыбакі лавілі судакоў, калек або балабаў, сіклаў ды міронаў, падустаў, выразубаў, язёў ды галаўнёў, ляшчоў ды бялянаў, страдалоў і гусьцёрак, сцерлядак і вадзяных сьвіней…Часта толькі коньмі маглі выцягнуць рыбацкія тоні. Вось у тыя часы ўзнікла легенда пра Нёманскія выспы. А можа гэта зусім і не легенда, а чыстая праўда?
А было гэта так…Прыгожы ды ладны жыў тут у Луне хлопец Янка. Усё умеў рабіць. Не прыходзіў з пустымі рукамі ні з паляваньня ні з рыбнага лову. Але на багацьце збіцца ня мог. Паходзіў з простага не заможнага роду. Усё было б як заўсёды, каб аднойчы, калі Янка забаўляўся, ловячы рыбу на вуду і схаваўшыся на выспе у цяньку вербалозу ад сонейка, не праплывала па Нёмне Купалінка ў залатой лодцы з сярэбраным вяслом-дачка марскога цара. Пырскнула Купалінка  ні то жартам ні то незнарок на Янку халоднай вадзіцай і…прапаў маладзец. Закахаўся Янка ў Купалінку. Ня стаў яму мілым Божы сьвет. Кінуўся Янка да марскога цара ў сваты. Ды дзе там. Збілі царскія слугі хлапца так, што поўжывога выкінулі на выспу.Але і Купалінка закахалася ў Янку. Выплыла яна ў сваёй залатой лодцы ды кінулася да Янкі. Упала сьлязінка з нябёсных вочак на Янкаў твар і здарыўся цуд.Янка апрытомняў і хутка паправіўся. А Купалінка ўцякла, бо не магла парушыць волю бацькі. Тады Янка звярнушся за парадай да каралевы русалак Уньдзіны.Уньдзіна сказала Янку, што Купалінка выйдзе на бераг толькі тады, калі ўбачыць на беразе бурштынавыя туфелькі. Янка рушыў у далёкае падарожжа ў Бурштынавую краіну па цудоўныя туфелькі. Доўгім і цяжкім было падарожжа.Многія подзьвігі прышлося зрабіць Янку, каб атрымаць туфелькі. Вярнуўшыся ў Луна, Янка паклаў на беразе туфелькі і яшчэ многа розных дзявочых упрыгожваньняў. Як зазьзялі бурштынавыя туфелькі сонечным сьвятлом , абманула Купалінка стражу і выбегла на бераг. Тут і злавіў яе Янка і больш ад сябе ніколі не адпускаў. Купалінка не была супраць Сталі яны жыць разам у шчасьці і каханьні. І марскі цар пагадзіўся на іх шлюб, бо, кажуць, удалося Янку ўразіць яго сваімі незвычайнымі рыбацкімі здольнасьцямі. Скора ў маладых нарадзіўся сынок, якога назвалі Ярылка. Калі вырас ён на малайца, то набыў чарадзейную сілу. Ярылка ездзіў у белай вопратцы на белым кані па нівах і апладняў землю, якая ад яго ярылася, ураджайнілася. Памагаў Ярылка і закаханым, прыносячы ім дзяцей. Так тыя выспы на Нёмне і атрымалі ў народзе назвы выспаў Сьлёз і Каханьня. А дзе з іх каторая, няхай кожны вызначыць сам. С той пары Луненцы сьвяткуюць Купальле ў гонар Янкі і Купалінкі і іх вялікага каханьня. Адбываецца гэта ў ноч з 23 на 24 чэрвеня.
Дзеі: 
1. Гульня “Лебедзь, рак і шчука”. Трое гульцоў бяруцца за колца, зробленая з вяроўкі. Супраць кожнага ставіцца прыз на адлегласьці 2 метры. Па камандзе кожны цягнецца да свайго прыза. Хто першы ухопіць, той выйграў.
2. Гульня “Сьпячы хлеб. Намалявана печ з надпісамі: “Хто хлеб з сабой носіць, той есьці ня просіць”, “Бяз хлеба няма абеда”.
Гульцу  даюць драўляную лапату, на яе кладуць “цеста” , завязваюць вочы. На адлегласьці ад печы гулец некалькі разоў паварачваецца вакол сябе і павінен папасьці лапатай у печ (пасадзіць цеста). Калі гэта ўдаецца, то з печы на лапаце выцягваецца прыз.

Бераг Нёмна-2

Нібы гняздо птушкі Лунь, над Нёмнам, там, дзе ўліваецца ў яго імклівая рачулка Лунянка, размясцілася мястэчка Луна. Нашыя продкі выбіралі месца для жыльля так, каб яно было цяжка даступным для ворага, давала магчымасьць забяспечыць сябе ежай і адзеньнем, мела карысць ад гандлёвых зносін, значыць размяшчацца ля гандлёвых шляхоў.Так  і выбралі луняне сабе месца на выспе пасярод балот, акружаных пушчай, на беразе прыгажуні ракі. Кажуць, ад літоўскай назвы балота “Lunas”, а магчыма, ад назвы птушкі Лунь і атрымала населішча назву Луна.
Непадалёку ад таго месца, дзе рака Свіслач упадае ў Нёман размешчана вёска Багатырэвічы. Тут знаходзіцца легендарная магіла Яна і Цэцыліі, пра  якую таксама распавядае Э. Ажэшка ў сваім рамане “Над Нёмнам”. А было гэта так...
У тыя далёкія часы, калі ліцбвіны прынялі хрысціянства, у самы гушчар Гродзенскай пушчы  прыйшла маладая пара і стала жыць, выбраўшы найпрыгажэйшае месца. Праз 100 гадоў разышоўся па пушчы слых, што Ян і Цэцылія, так назвалі сябе прышэльцы, збудавалі найпрыгажэйшы дом, збожжа засяваюць, дзяцей і ўнукаў маюць. Аж да Караля Жыгімонта Аўгуста і яго прыгажуні-жонкі Барбары Радзівіл дайшлі гэтыя размовы. Кароль так зацікавіўся, што задумаў ўсё ўбачыць сваімі вачамі. І ўбачыў ўсё так, як казалі. І надаў кароль  усяму роду Яна і Цэцыліі  прозвішча Багатырэвічы за іх багатырскі чын, а шляхецкі герб ім – галава зубра на залатым полі. Калі Ян і Цэцылія памёрлі, то пахавалі іх на пагорку, дзе роў аддзяляе яго ад вёскі. Узносіцца над магілаю драўляны крыж з постаццю Хрыста. А на двух камянях незразумелыя знакі і дата 1549.
Дзеі:
1. Гульня “Розум добра, а два лепш”.
Хто любіць, той і прыгалубіць.
Хоць у шалашы, абы мілы да душы. 
Ня будзь красівы, а будзь шчасьлівы.
Не шукай красаты, а шукай дабраты. 
Дзе гаспадароў многа, там толку мала.
Без дзяцей ціха, ды на старасьці ліха. 
Дасьць Бог раточак, дасьць і кусочак.
Бяз Бога не да парога. Як трывога , то да Бога, а па трывозе-дзякуй табе, Божа.
На Бога спадзявайся, але і сам старайся. 
Чалавек страляе, а чорт кулю носіць.
Гаворыць воўк пацеры, а сам пра авечку думае.

У каламутнай вадзе добра рыбу лавіць.
Вядовец раздае усім карткі, на якіх напісана толькі частка прыказкі ці прымаўкі. Удзельнікі павінны адшукаць адзін аднаго, каб атрымаць поўны правільны тэкст. Хто хутчэй знойдзе, той пераможца. Ім узнагарода.

Магіла Яна і Цэцыліі

Бераг Нёмна-3

Луненцы Сьвяткуюць Купальле ў гонар Янкі і Купалінкі і іх вялікага каханьня. 
Адбываецца гэта ў ноч з 23 на 24 чэрвеня. Дзеюцца тады дзіўныя рэчы. Нёман сьвеціцца прывідным сьвяілом, дрэвы могуць пераходзіць з месца на месца і размаўляць. У лесе расквітае папараць-кветка. Таму, каму ўдасца знайсьці і сарваць папараць-агеньчык, раскрыецца змест патаемнага і таямніцы кладаў, ён будзе разумець мову звяроў і птушак, дрэваў і кветак, зможа назаўсёды зрабіць сваю каханую шчаслівай. Шукаць папараць-кветку трэба раздзеўшыся дагала апоўначы. Змрочныя сілы перашкаджаюць пошукам. Гэта ноч іхага найбольшага разгулу. Ведзьмы, вядзьмаркі, нячысьцікі могуць прынесьці шкоду гаспадарцы. Для абароны ў жыта кідаюць галавешкі з агнём, а хаты абвешваюць сьветаянскімі зёлкамі. У Купальскую ноч многія бачаць, як прагульваюцца над Нёмнам незвычайнай прыгажосьці пара- мужчына і жанчына, а радам з імі на белым кані едзе юнак у белым адзеньні.
Да Купальля рыхтуюцца заранёў. Днём дзяўчаты збіраюць Сьвятаянскія зёлкі васількі, багаткі, ружу, браткі, папараць, купену… Частку пакідаюць у хаці на лекі, Другімі абвешваюць сьцены хаты для абярогу, з астатніх робяць вянкі на галаву і для варажбы. У варажбоўныя вянкі ўстаўляюць запаленыя сьвечкі і пускаюць па Нёмні. Хлопцы рыхтуюць вогнішча і купальскае кола, якое увасабляе сонца. Вакол вогнішча водзяць карагоды. Закаханыя скачуць праз агонь, узяўшыся за рукі, каб ніколі не разлучыцца. На вогнішчы прасушвалі сарочкі хворых, падносілі занямоглых дзяцей, што спрыяла выздараўленню. Потым дзячаты ішлі ў патаемнае месца на Нёмні, дзе купаліся ва ўборах з зёлак. Хлопцы стараліся высачыць дзяўчат, Клі гэта ім ўдавалася, то хавалі дзявочае адзеньне і патрабавалі выкуп. Самі хлопцы, калі хацелі набрацца мужнасьці і сілы, павінны былі ў Купальскую ноч выкачацца голымі ў расе.
Цяпер ужо забылі пра даўнейшыя звычаі.

Дзеі: 
1. Гульня “Гаданьне з сенам”.
З ахапкі сена выцягваюць па адной сянінцы , прыгаворваючы “У каго даўжэй, таму даражэй”. Хто выцягне самую доўгую, таму узнагарода.
2.Пусканьне вянкоў па Нёмні.
3. Дзіск-гольф.
4.  Пачастунак . Смажаньне калбасак.

